
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
(৫)

করিতেছিল, তাহার নেত্রদ্বয় উক্ত রাজপুত্রের উপর নিক্ষেপ হওয়াতে সন্তরণ দ্বারা তাঁহাকে স্রোত হইতে তুলিল। ক্ষণেক বিলম্বে, রাজপুত্র চৈতন্য প্রাপ্ত হইলেন।


 




মালিনী রাজকুমারের পরিচয় জিজ্ঞাসা করিয়া আপন গৃহে লইয়া যায়।






দীর্ঘ ত্রিপদী।





কিনাম তোমার কহ, কোন স্থানে তুমি রহ,

এসঙ্কটে কেমনে পড়িলে।

না করিহ ভয় মনে, কহ মোর সন্নিধানে,

মাতৃ ভূমি কিৰূপে ত্যজিলে॥

দেখিয়া তোমার কান্তি, জন্মিয়ছে মমভ্রাস্তি,

হবে নৃপ—কিম্বা দেবসুত।

দেখিতে সুন্দর অতি, ৰূপে সমরতিপতি,

বিধির কি গঠন অদ্ভুত॥

কোথাতব পিতামাতা, কোথায় রহিল ভ্রাতা,

নাহি দয়া তাঁদের অন্তরে।

কিৰূপে তোমারে ছাড়ি, রহিয়াছে তাঁরা বাড়ী,

তব অন্বেষণ নাহি করে॥

